2.26.2. Канму услуга сетӧм вылӧ индӧм жырйӧ да зданиеӧ пыранінсӧ оборудуйтӧны Коми Республикаса канму кывъяс вылын Лесничестволӧн, Участковӧй лесничестволӧн нима табличкаясӧн. 
Канму услуга сетӧм вылӧ индӧм жырйын (либӧ здание холлын) меститӧны юӧртан стендъяс, кӧні эм канму услуга сетӧм вылӧ колана документъяслӧн лыддьӧг йылысь юӧр да найӧс гижан образецъяс Административнӧй уджаланарт текстӧн содтӧдъясӧн (тырвыйӧ версия).
2.26.3. Шыӧдчысьясӧс примитӧны Лесничестволӧн, Участковӧй лесничестволӧн торйӧн лӧсьӧдӧм жыръясын, кутшӧмъясӧс могмӧдӧны табличкаясӧн, кытчӧ гижӧны Лесничестволӧн, Участковӧй лесничестволӧн кабинетъяслысь, кодъяс участвуйтӧны канму услуга сетӧмын, номеръяс.
Ӧчередьын виччысянінъясын (виччысян залын) колӧ сувтӧдны пызанъяс, улӧсъяс да (либӧ) лабичьяс. 
Виччысян места лыдыс артавсьӧ сы серти, уна-ӧ морт збыль тӧрӧ да позьӧ найӧс зданиеын меститны, но оз вермы лоны шыӧдчысьяссянь документъяс примитысь быд специалист вылӧ кык местаысь этшаджыкӧн.
Пызанъяс вылын эмӧсь гижан кабала да канцелярскӧй кӧлуй.
2.26.4. Канму услуга сетанінъясын колӧ лӧсьӧдны волысьяслы ӧтув вӧдитчанінъяс (асмогасянінъяс) да налысь вылыс паськӧм видзанінъяс.
2.26.5. Сы могысь, медым котыртны канму услуга сетӧмсӧ, Лесничествоса, Участковӧй лесничествоса чина йӧзлысь уджаланінъяссӧ оборудуйтӧны артасян техника средствоясӧн, связь средствоясӧн, оргтехникаӧн, уджтасуловӧн, мый отсӧгӧн эм позянлун мыччӧдъяс серти пырны колана юӧртан базаӧ.
2.26.6. Канму услуга сетӧм вылӧ жырсӧ могмӧдӧны колана мебельӧн, оборудованиеӧн, артасян да электроннӧй техникаӧн, связь средствоясӧн, канцелярскӧй кӧлуйӧн, юӧртан да методическӧй материалъясӧн.
2.27. Канму услуга босьтны верманлун да сійӧс сетан ногтуй петкӧдласъяс
	Петкӧдласъяс
	Мурталан единица
	Петкӧдласлӧн нормативнӧй значение

	I. Босьтны верманлун петкӧдласъяс

	1. Эм позянлун босьтны канму услугасӧ электроннӧя вӧчӧмторъяслӧн тэчас серти, кутшӧмъясӧс шыӧдчысь вермӧ вӧчны канму услуга босьтігӧн:
	
	

	1.1. Канму услуга сетан пӧрадок да кадколастъяс йылысь юӧр босьтӧм
	эм/абу
	эм

	1.2. Заявление лӧсьӧдӧм
	эм/абу
	абу

	1.3. Заявление да мукӧд документ, кутшӧмъяс колӧны канму услуга сетӧм вылӧ, органӧн (организацияӧн) примитӧм да пасйӧм
	эм/абу
	абу

	1.4. Канму услуга сетан бӧртас босьтӧм
	эм/абу
	абу

	1.5. Заявление збыльмӧдӧм йылысь тӧдмӧгъяс босьтӧм
	эм/абу
	абу

	1.6. Канму услуга сетан ногтуйсӧ донъялӧм
	эм/абу
	абу

	1.7. Орган (организациялысь), орган (организацияса) чина мортлысь либӧ канму либӧ гражданскӧй служащӧйлысь, уджалысьяслысь помшуӧмъяс да вӧчӧмторъяс (вӧчтӧмтор) ёрдӧдз (ёрдтӧг) обжалуйтӧм
	эм/абу
	абу

	2. Уна мога шӧринын канму услуга босьтны позянлун либӧ позьтӧмлун
	эм/абу
	абу

	3. Уна мога шӧринын ӧткымын канму услуга сетӧм йылысь запросӧн канму услуга босьтны позянлун либӧ позьтӧмлун, мый урчитӧма “Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 151 статьяӧн (комплекснӧй запрос)
	эм/абу
	абу

	4. Канму услуга сетігӧн шыӧдчысьлӧн чина йӧзкӧд йитчӧм
	эм/абу
	эм

	ІІ. Ногтуй петкӧдласъяс
	
	

	1. Лесничествоӧ, Участковӧй лесничествоӧ воӧм заявлениеяслӧн ӧтувъя лыдын гражданалӧн урчитӧм кадколастӧ видлалӧм заявлениеяслӧн удельнӧй сьӧкта
	%
	100

	2. Лесничествоӧ, Участковӧй лесничествоӧ воӧм заявлениеяслӧн ӧтувъя лыдын подулалӧм норасьӧмъяслӧн удельнӧй сьӧкта
	%
	0


Мукӧд корӧм, сы лыдын кутшӧмъяс кутӧны тӧд вылын 
уна мога шӧринъясын канму услуга сетан аслыспӧлӧслунъяссӧ 
да канму услуга электроннӧя сетан 
аслыспӧлӧслунъяссӧ
2.28. Канму услуга электроннӧя оз сетны.
Министерстволӧн официальнӧй сайтын, КР порталын да (либӧ) РФ ӧтувъя порталын шыӧдчысьлы сетсьӧ позянлун босьтны сетан канму услуга йылысь юӧрсӧ, копируйтны да гижны канму услуга сетӧм вылӧ заявление формасӧ.
2.29. Канму услуга канму да муниципальнӧй услугаяс сетан уна мога шӧринъясын (водзӧ – уна мога шӧрин, УМШ) оз сетны.
ІІІ. Административнӧй процедураяслӧн тэчас, сьӧрсьӧн-бӧрсьӧн мунанног да вӧчан кадколастъяс, найӧс вӧчан пӧрадок дорӧ корӧмъяс, сы лыдын административнӧй процедураяс электроннӧя вӧчан аслыспӧлӧслунъяс, 
а сідзжӧ административнӧй процедураяс уна мога шӧринъясын 
вӧчан аслыспӧлӧслунъяс
Канму услуга сетан 
административнӧй процедураяслӧн тэчас
3.1. Канму услуга сетӧмӧ пыртӧны татшӧм административнӧй процедураяс:
1) воӧм заявление да сы дорӧ материалъяс примитӧм да пасйӧм;
2) шыӧдчысьӧн сетӧм документъяс видлалӧм;
3) канму власьт органъясӧ, меставывса асвеськӧдлан органъясӧ да татшӧм органъяслӧн ведомствоувса организацияясӧ ведомствокостса запросъяс ыстӧм сэк, кор лӧсялана документъяссӧ шыӧдчысь эз сет ачыс;
4) канму услуга сетӧм йылысь (сетны ӧткажитӧм йылысь) помшуӧм примитӧм;
5) вӧр фонд муяс вылын меститчысь вӧр пуктасъяслысь меститчан ин да вӧрлысь, кутшӧмӧс колӧ заптыны, йӧрыш урчитӧм;
6) гражданалӧн ас могъяс вылӧ вӧр фонд муяс вылын меститчысь вӧр пуктасъяс ньӧбан-вузалан сёрнитчӧм кырымалӧм;
7) канму услуга сетӧм бӧрын сетӧм документъясын вӧчӧм торксьӧмъяссӧ да (либӧ) шыбӧльяссӧ веськӧдӧм.
3.2. Воӧм заявление да сы дорӧ материалъяс
босьтӧм да пасйӧм
3.2.1. Административнӧй процедура збыльмӧдны заводитӧм вылӧ подулӧн лоӧ Лесничествоӧ, Участковӧй лесничествоӧ заявление да сы дорӧ документъяс воӧм (водзӧ — заявка материалъяс). Заявка материалъяссӧ позьӧ сетны бумага вылын веськыда Лесничествоӧ, Участковӧй лесничествоӧ либӧ ыстыны Лесничествоӧ, Участковӧй лесничествоӧ пошта пыр.
Канму услуга уна мога шӧринъясын оз сетны.
Заявка материалъяс электроннӧя оз сетны.
Канму услуга сетӧм вылӧ документъяс примитӧм йылысь помшуӧм примитан муртӧсӧн лоӧ сійӧ, мый воисны заявка материалъяс.
3.2.2. Лесничествоса, Участковӧй лесничествоса специалист, коді кывкутӧ документъяс примитӧмысь, мӧдӧдӧмысь да пасйӧмысь, пасйӧ заявка материалъяссӧ Лесничествоӧ, Участковӧй лесничествоӧ налӧн воан лунсянь 1 календарнӧй лун чӧжӧн, сетӧ шыӧдчысьлы заявление да документъяс босьтӧм йылысь гижсьӧг налысь лыддьӧгсӧ да найӧс босьтан кадпассӧ индӧмӧн да сійӧ жӧ кадколастӧ ыстӧ заявка материалъяссӧ видлалӧм вылӧ Лесничествоса, Участковӧй лесничествоса специалистлы, коді кывкутӧ заявка материалъяс видлалӧмысь (водзӧ – кывкутысь олӧмӧ пӧртысь).
3.2.3. Сэк, кор заявка материалъяссӧ ыстӧма пошта связь организация пыр, найӧс Лесничествоӧ, Участковӧй лесничествоӧ сетан лунӧн лыддьӧны письмӧ воанін серти тайӧ организациялӧн пошта штемпельын индӧм кадпас. Та дырйи заявка материалъяссӧ пасйӧны Лесничествоын, Участковӧй лесничествоын Лесничествоӧ, Участковӧй лесничествоӧ налӧн воан лунӧ, пошта связь организация пыр ыстӧм заявка материалъяс воӧм йылысь гижсьӧгсӧ ыстӧны заявлениеын индӧм инпас серти найӧс Лесничествоын, Участковӧй лесничествоын пасъян лунсянь 2 уджалан лун чӧжӧн.
3.2.4. Административнӧй процедура олӧмӧ пӧртан медыджыд кадколаст – Лесничествоӧ, Участковӧй лесничествоӧ веськыда заявка материалъяс воан лунсянь 1 календарнӧй лун, Лесничествоӧ, Участковӧй лесничествоӧ пошта связь организация пыр заявка материалъяс воан лунсянь 2 уджалан лун.
3.2.5. Административнӧй процедуралӧн бӧртас: заявка материалъяссӧ примитӧма, пасйӧма да ыстӧма видлалӧм вылӧ кывкутысь олӧмӧ пӧртысьлы.
Административнӧй процедуралысь бӧртас пасъянног: воӧм заявка материалъяссӧ пасйӧма Лесничестволӧн, Участковӧй лесничестволӧн воӧм/мӧдӧдӧм корреспонденция журналын.
3.2.6. Мукӧд вӧчӧмтор, мый колӧ канму услуга сетӧм вылӧ, сы лыдын, кутшӧмъяс йитчӧмаӧсь шыӧдчысьлӧн квалифицируйтӧм вынсьӧдӧм электроннӧй кырымпаслысь, кутшӧмӧн вӧдитчӧма канму услуга босьтӧмла шыӧдчигӧн, збыльлунсӧ прӧверитӧмкӧд, абуӧсь.
3.3. Шыӧдчысьӧн сетӧм документъяс видлалӧм
3.3.1. Административнӧй процедура збыльмӧдны заводитӧм вылӧ подулӧн лоӧ кывкутысь олӧмӧ пӧртысьӧн пасйӧм заявка материалъяс босьтӧм.
Заявка материалъяс видлалӧм йылысь помшуӧм примитан муртӧсӧн лоӧ сійӧ, мый эмӧсь пасйӧм заявка материалъяс.
3.3.2. Кывкутысь олӧмӧ пӧртысь сы дорӧ заявка материалъяс воан лунсянь 2 уджалан лун чӧжӧн:
1) видлалӧ, лӧсялӧны-ӧ заявка материалъясыс Административнӧй уджаланартлӧн 2.9 пунктын индӧм лыддьӧглы, а сідзжӧ кутчысьӧ-ӧ шыӧдчысь аслас могъяс вылӧ вӧр заптӧм могысь инӧд артмӧм вылӧ кадколастъясӧ, кутшӧмъясӧс индӧма “Коми Республика мутасын вӧр йитӧдъяс ладмӧдӧм йылысь” Коми Республикаса Оланпаслӧн 41 статьяса 1 юкӧнын да 42 статьяса 2 юкӧнын (водзӧ – инӧд артмӧм вылӧ кадколастъяс);
2) сэк, кор Административнӧй уджаланартлӧн 2.9 пунктӧн урчитӧм документъяссӧ абу сетӧма либӧ сетӧма абу тырвыйӧ, – дасьтӧ канму услуга сетны ӧткажитӧм йылысь помшуӧмлысь бала (водзӧ – ӧткажитӧм йылысь помшуӧм) Административнӧй уджаланартлӧн 2.20 пунктса 1 пунктулын индӧм подув серти, Административнӧй уджаланарт дорӧ 3 №-а содтӧдӧн урчитӧм форма серти да ыстӧ сійӧс Лесничествоса, Участковӧй лесничествоса юрнуӧдысьлы либӧ сійӧс вежысь мортлы (водзӧ – юрнуӧдысь) заявка материалъяскӧд ӧттшӧтш;
3) сэк, кор шыӧдчысь оз кутчысь инӧд артмӧм вылӧ кадколастъясӧ, – дасьтӧ ӧткажитӧм йылысь помшуӧм Административнӧй уджаланартлӧн 2.20 пунктса 2 пунктулын индӧм подув серти да ыстӧ сійӧс юрнуӧдысьлы заявка материалъяскӧд ӧттшӧтш;
4) сэк, кор заявка материалъяс лӧсялӧны Административнӧй уджаланартлӧн 2.9 пунктын индӧм лыддьӧглы да шыӧдчысь кутчысьӧма инӧд артмӧм вылӧ кадколастъясӧ, донъялӧ заявка материалъяссӧ сы вылӧ, сетӧма-ӧ шыӧдчысь Административнӧй уджаланартлӧн 2.10 пунктӧн урчитӧм документъяссӧ;
5) сэк, кор Административнӧй уджаланартлӧн 2.10 пунктӧн урчитӧм документъяссӧ шыӧдчысь сетіс ас кӧсйӧм серти – дасьтӧ гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧм кырымалӧм йылысь помшуӧмлысь бала (водзӧ – сёрнитчӧм кырымалӧм йылысь помшуӧм) Административнӧй уджаланарт дорӧ 4 №-а содтӧдӧн урчитӧм форма серти да ыстӧ сійӧс юрнуӧдысьлы заявка материалъяскӧд ӧттшӧтш;
6) сэк, кор Административнӧй уджаланартлӧн 2.10 пунктӧн урчитӧм документъяссӧ шыӧдчысь эз сет ас кӧсйӧм серти – дасьтӧ да ыстӧ Лесничествоса, Участковӧй лесничествоса специалистлы, коді кывкутӧ ведомствояс костын йитчӧмысь, пасйӧм заявка материалъяссӧ, Административнӧй уджаланартлӧн 3.4.1 – 3.4.7 пунктъясӧн урчитӧм пӧрадокын ведомствояс костын юӧрӧн йитчӧм серти удж вылӧ:
а) сэк, кор ведомствояс костын юӧрӧн йитчӧм серти воӧ юӧр сы йылысь, мый шыӧдчысьлӧн корана документъясыс абуӧсь, – дасьтӧ ӧткажитӧм йылысь помшуӧмлысь бала Административнӧй уджаланартлӧн 2.20 пунктса 1 пунктулӧн урчитӧм подув серти да ыстӧ сійӧс юрнуӧдысьлы;
б) сэк, кор ведомствояс костын юӧрӧн йитчӧм серти воӧ юӧр сы йылысь, мый шыӧдчысьлӧн эмӧсь корана документъясыс да тайӧ корана документъяслӧн копияясыс, – дасьтӧ сёрнитчӧм кырымалӧм йылысь помшуӧмлысь бала Административнӧй уджаланарт дорӧ 4 №-а содтӧдӧн урчитӧм форма серти да ыстӧ сійӧс юрнуӧдысьлы заявка материалъяскӧд ӧттшӧтш.
Сёрнитчӧм кырымалӧм йылысь помшуӧмлысь примернӧй формасӧ вайӧдӧма Административнӧй уджаланарт дорӧ 4 №-а содтӧдын.
3.3.3. Сёрнитчӧм кырымалӧм йылысь помшуӧмӧ колӧ пыртны:
1) индӧм помшуӧмсӧ примитан ин да кадпас;
2) шыӧдчысьлысь ов, ним, вич (эм кӧ), заявлениелысь, мый серти примтӧма индӧм помшуӧмсӧ, пасъян номер да кадпас;
3) вӧзъян вӧр участокъяс йылысь юӧр, кутшӧмъясӧс индӧма вӧр заптӧм вылӧ;
4) шыӧдчысьлы вӧзйӧм сы йылысь, мый вӧр заптӧм вылӧ индӧм вӧр участокъяс серти позьӧ нуӧдны водзвыв натурнӧй осмотр, а сідзжӧ юӧр чайтана вӧр заптанінӧ ветлан кадколаст да условиеяс йылысь;
5) гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧм кырымалан кадколаст;
6) сы вылӧ индӧм, мый сэк, кор шыӧдчысь ӧткажитчис вӧр заптӧм вылӧ индӧм вӧр фондлӧн муясын, вӧр участокъясын меститчысь вӧзйӧм вӧр пуктасъясысь, эз кырымав урчитӧм кадколастӧ индӧм сёрнитчӧмсӧ, примитӧм помшуӧмыс воштӧ вынсӧ сёрнитчӧм кырымалӧм йылысь помшуӧмын индӧм кадколаст колян лунсянь, мый оз кут шыӧдчысьӧс выль пӧв шыӧдчыны заявлениеӧн Лесничествоӧ (Участковӧй лесничествоӧ).
Сёрнитчӧм кырымалӧм йылысь помшуӧмыс лоӧ подулӧн сы вылӧ, медым урчитӧм пӧрадокын шыӧдчысьлы вӧр участокъяс серти нуӧдны водзвыв натурнӧй осмотр, Лесничестволы (Участковӧй лесничестволы) бӧрйӧм вӧр участокын пӧрӧдтӧм вӧрсӧ маркируйтны.
3.3.4. Ӧткажитӧм йылысь помшуӧмӧ колӧ пыртны:
1) индӧм помшуӧмсӧ примитан ин да кадпас;
2) шыӧдчысьлысь ов, ним, вич (эм кӧ), заявлениелысь, мый серти примтӧма индӧм помшуӧмсӧ, пасъян номер да кадпас;
3) примитӧм помшуӧмлысь подувъяс;
4) гӧгӧрвоӧдӧм сы йылысь, мый канму услуга сетны ӧткажитӧмыс оз кут помкаяс бырӧдӧм бӧрын, кутшӧмъяс лоисны ӧткажитӧм вылӧ подулӧн, выль пӧв шыӧдчӧмысь.
Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧм кырымавны ӧткажитӧм йылысь помшуӧмлысь примернӧй формасӧ вайӧдӧма Административнӧй уджаланарт дорӧ 3 №-а содтӧдын.
3.3.5. Административнӧй процедура олӧмӧ пӧртан медыджыд кадколаст – кывкутысь олӧмӧ пӧртысьӧн заявка материалъяс босьтан лунсянь 2 уджалан лун (Административнӧй уджаланартлӧн 3.4.1 – 3.4.7 пунктъясӧн урчитӧм пӧрадокын Лесничествоӧн, Участковӧй лесничествоӧн ведомствояс костын йитчан кадколастсӧ тӧд вылӧ босьттӧг).
3.3.6. Административнӧй процедуралӧн бӧртас:
заявка материалъяссӧ видлалӧма, сёрнитчӧм кырымалӧм йылысь помшуӧмлысь баласӧ либӧ ӧткажитӧм йылысь помшуӧмлысь баласӧ ыстӧма юрнуӧдысьлы.
Административнӧй процедуралысь бӧртас пасъянног - сёрнитчӧм кырымалӧм йылысь помшуӧмлысь баласӧ либӧ ӧткажитӧм йылысь помшуӧмлысь баласӧ визаалӧма юрнуӧдысьлӧн кырымпасӧн тайӧ абзацын индӧм балаяссӧ сыӧн босьтан кадпас индӧмӧн.
3.3.7. Мукӧд вӧчӧмтор, мыйяс колӧны канму услуга сетӧм вылӧ, сы лыдын, кутшӧмъяс йитчӧмаӧсь сыкӧд, медым прӧверитны шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ, мыйӧн вӧдитчӧны канму услуга босьтны шыӧдчигӧн, абу.
3.4. Канму власьт органъясӧ, меставывса асвеськӧдлан органъясӧ
да тайӧ органъяслӧн ведомствоувса организацияясӧ
ведомствокостса запросъяс ыстӧм сэк, кор лӧсялана документъяссӧ
шыӧдчысьыс эз сет ачыс
3.4.1. Административнӧй процедура заводитан подулӧн лоӧ Лесничествоса, Участковӧй лесничествоса специалистӧн, коді кывкутӧ ведомствояс костын йитчӧмысь, пасйӧм заявка материалъяс босьтӧм, кутшӧмъяс колӧны канму услуга сетӧм вылӧ.
Ведомствокостса запросъяс ыстӧм йылысь помшуӧм примитан муртӧсӧн лоӧ сійӧ, мый шыӧдчыссянь босьтӧм заявка материалъясын абуӧсь сэтшӧм документъяс, кутшӧмъясӧс индӧма Административнӧй уджаланартлӧн 2.10 пунктын.
3.4.2. Сэк, кор шыӧдчысь эз сет Административнӧй уджаланартлӧн 2.10 пунктын индӧм документъяссӧ, Лесничествоса, Участковӧй лесничествоса специалист, коді кывкутӧ ведомствояс костын йитчӧмысь, сы дорӧ пасйӧм заявка материалъяс воан лунӧ:
оформитӧ Административнӧй уджаланартлӧн 2.2 пунктын индӧм органъясӧ ведомствокостса запросъяс;
пасйӧ ведомствокостса запроссӧ лӧсялана реестрын;
ыстӧ ведомствокостса запроссӧ лӧсялана органӧ либӧ организацияӧ.
3.4.3. Ведомствокостса запроссӧ оформитӧны да ыстӧны ведомствокостса юӧрӧн йитчан пӧрадок серти, мый урчитӧма Россия Федерацияса оланпастэчасӧн.
3.4.4. Лесничествоса, Участковӧй лесничествоса специалист, коді кывкутӧ ведомствояс костын йитчӧмысь, ыстӧ запросъяссӧ, видзӧдӧ запросъяс вылӧ вочакывъяс воӧм бӧрся да ас кадӧ сетӧ индӧм вочакывъяссӧ кывкутысь олӧмӧ пӧртысьлы.
3.4.5. Ведомствокостса запросъяс вылӧ вочакыв воан лунӧ Лесничествоса, Участковӧй лесничествоса специалист, коді кывкутӧ документъяс примитӧмысь, мӧдӧдӧмысь да пасйӧмысь, сетӧ найӧс Лесничествоса, Участковӧй лесничествоса специалистлы, коді кывкутӧ ведомствояс костын йитчӧмысь, медым сетны кывкутысь олӧмӧ пӧртысьлы.
3.4.6. Административнӧй процедура олӧмӧ пӧртан медыджыд кадколаст – Лесничествоса, Участковӧй лесничествоса специалистӧн, коді кывкутӧ ведомствояс костын йитчӧмысь, ведомствокостса запросъяс ыстӧм вылӧ документъяс да юӧр босьтан лунсянь 7 календарнӧй лун.
3.4.7. Административнӧй процедура олӧмӧ пӧртан бӧртасӧн лоӧ Лесничествоса, Участковӧй лесничествоса специалистӧн, коді кывкутӧ ведомствояс костын йитчӧмысь, олӧмӧ пӧртысь кывкутысьлы документъяс сетӧм.
Административнӧй процедуралысь бӧртас пасъянног: Лесничествоса, Участковӧй лесничествоса специалист, коді кывкутӧ документъяс примитӧмысь, мӧдӧдӧмысь да пасйӧмысь, пасйӧма ведомствокостса запрос вылӧ вочакывсӧ Лесничестволӧн, Участковӧй лесничестволӧн воӧм/мӧдӧдӧм корреспонденция журналын да (либӧ) документъяслӧн электроннӧя бергалан системаын.
3.4.8. Мукӧд вӧчӧмтор, мыйяс колӧны канму услуга сетӧм вылӧ, сы лыдын, кутшӧмъяс йитчӧмаӧсь сыкӧд, медым прӧверитны шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ, мыйӧн вӧдитчӧны канму услуга босьтны шыӧдчигӧн, абу.
3.5. Канму услуга сетӧм (сетны ӧткажитӧм) йылысь
помшуӧм примитӧм да шыӧдчысьлы 
сы серти примитӧм помшуӧм йылысь юӧртӧм
3.5.1. Административнӧй процедура збыльмӧдны заводитан подулӧн лоӧ Административнӧй уджаланартлӧн 3.3.6 пунктын индӧм документъяссӧ юрнуӧдысьӧн босьтӧм.
3.5.2. Юрнуӧдысь Административнӧй уджаланартлӧн 3.3.6 пунктын индӧм документъяссӧ босьтан лунӧ видлалӧ сёрнитчӧм кырымалӧм йылысь помшуӧмлысь баласӧ либӧ ӧткажитӧм йылысь помшуӧмлысь баласӧ, кырымалӧ сійӧс (примитӧ помшуӧм) да сетӧ специалистлы, коді кывкутӧ Лесничествоса, Участковӧй лесничествоса документъяс примитӧмысь, мӧдӧдӧмысь да пасйӧмысь.
3.5.3. Специалист, коді кывкутӧ Лесничествоса, Участковӧй лесничествоса документъяс примитӧмысь, мӧдӧдӧмысь да пасйӧмысь, ыстӧ  шыӧдчысьлы сёрнитчӧм кырымалӧм йылысь помшуӧмсӧ либӧ ӧткажитӧм йылысь помшуӧмсӧ индӧм помшуӧм примитан лунсянь 15 календарнӧй лун чӧжӧн.
3.5.4. Сэк, кор примитӧма сёрнитчӧм кырымалӧм йылысь помшуӧм, специалист, коді кывкутӧ Лесничествоса, Участковӧй лесничествоса документъяс примитӧмысь, мӧдӧдӧмысь да пасйӧмысь, шыӧдчысьӧс сы серти примитӧм помшуӧм йылысь юӧртӧм бӧрын 3 уджалан лун чӧжӧн сетӧ шыӧдчысьлысь заявление копиясӧ да сы серти примитӧм сёрнитчӧм кырымалӧм йылысь помшуӧмлысь копиясӧ специалистлы сэтшӧм Лесничествоысь, Участковӧй лесничествоысь, кӧні меститчӧны шыӧдчысьлы вӧр заптӧм вылӧ индӧм вӧр участокъяс, медым котыртны колана вӧр заптанін урчитӧм серти мероприятиеяс (водзӧ – специалист, коді кывкутӧ вӧр заптанін урчитӧмысь).
3.5.5. Сёрнитчӧм кырымалӧм йылысь помшуӧм либӧ ӧткажитӧм йылысь помшуӧм примитан муртӧсӧн лоӧ сійӧ, мый дасьтӧм документъясыс эмӧсь, кутшӧмъясӧс индӧма Административнӧй уджаланартлӧн 3.3.6 пунктын.
3.5.6. Административнӧй процедура олӧмӧ пӧртан медыджыд кадколаст – помшуӧм примитӧм вылӧ дасьтӧм документъяссӧ, кутшӧмъясӧс индӧма Административнӧй уджаланартлӧн 3.3.6 пунктын, юрнуӧдысьӧн босьтан лунсянь 20 календарнӧй лун.
Административнӧй процедуралӧн бӧртас: сёрнитчӧм кырымалӧм йылысь кырымалӧм помшуӧмсӧ либӧ ӧткажитӧм йылысь помшуӧмсӧ ыстӧма шыӧдчысьлы, сёрнитчӧм кырымалӧм йылысь примитӧм помшуӧмлысь копиясӧ сетӧма специалистлы, коді кывкутӧ вӧр заптанін урчитӧмысь.
Административнӧй процедуралысь бӧртас пасъянног: сёрнитчӧм кырымалӧм йылысь примитӧм помшуӧм либӧ ӧткажитӧм йылысь примитӧм помшуӧм йылысь юӧрсӧ пыртӧма Лесничестволӧн, Участковӧй лесничестволӧн воӧм/мӧдӧдӧм корреспонденция журналӧ да (либӧ) пыртӧма Лесничестволӧн, Участковӧй лесничестволӧн документъяслӧн электроннӧя бергалан системаӧ.
3.5.7. Мукӧд вӧчӧмтор, мыйяс колӧны канму услуга сетӧм вылӧ, сы лыдын, кутшӧмъяс йитчӧмаӧсь сыкӧд, медым прӧверитны шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ, мыйӧн вӧдитчӧны канму услуга босьтны шыӧдчигӧн, абу.
3.6. Вӧр фондлӧн муясын меститчысь
вӧр пуктасъяслысь меститчан ин да вӧрлысь, 
кутшӧмӧс колӧ заптыны, йӧрыш урчитӧм
3.6.1. Административнӧй процедура олӧмӧ пӧртӧмсӧ заводитӧмлы подулӧн лоӧ специалистлы, коді кывкутӧ вӧр заптанін урчитӧмысь, шыӧдчыссянь заявлениелӧн копия да сёрнитчӧм кырымалӧм йылысь сы серти примитӧм помшуӧмлӧн копия воӧм.
Вӧр фондлӧн муясын меститчысь вӧр пуктасъяслысь меститчан ин да вӧрлысь, кутшӧмӧс колӧ заптыны, йӧрыш урчитан муртӧсӧн лоӧ сійӧ, мый шыӧдчысь серти эм сёрнитчӧм кырымалӧм йылысь примитӧм помшуӧм.
3.6.2. Специалист, коді кывкутӧ вӧр заптанін урчитӧмысь, бӧрйӧ вӧр заптӧм вылӧ индӧм вӧр участокъяссӧ кералӧм вылӧ торйӧн лӧсьӧдӧм вӧр участокъясысь, мый эм Лесничестволӧн, Участковӧй лесничестволӧн мутасын, кутшӧмъясӧс индӧма гражданалы асланыс могъяс вылӧ вӧр заптӧм вылӧ, шыӧдчысьлӧн оланінсянь ылнасӧ либӧ вӧрӧн вӧдитчанінсӧ, вӧр фондлӧн муясын меститчысь вӧр пуктасъясӧдз транспортӧн воӧдчыны позянлунсӧ, пуктасъяслӧн лыда петкӧдласъяслысь шыӧдчысьлӧн заявление серти на дорӧ пуктӧм корӧмъяслы лӧсяланлунсӧ тӧд вылӧ босьтӧмӧн, шыӧдчыссянь заявлениелысь копия да сы серти примитӧм помшуӧмлысь копия босьтан лунсянь 14 календарнӧй лун чӧжӧн.
3.6.3. Специалист, коді кывкутӧ вӧр заптанін урчитӧмысь, Административнӧй уджаланартлӧн 3.6.2 пунктын индӧм кадколастсӧ тӧд вылӧ босьтӧмӧн урчитӧ вӧр лэдзанінсӧ сы могысь, медым шыӧдчысь вермис нуӧдны водзвыв натурнӧй осмотр, да котыртӧ пӧрӧдтӧм вӧр маркируйтан удж.
3.6.4. Сёрнитчӧм кырымалӧм йылысь помшуӧм босьтан лунсянь 5 календарнӧй лун чӧжӧн шыӧдчысь шыӧдчӧ Лесничествоӧ, Участковӧй лесничествоӧ сы могысь, медым нуӧдны Административнӧй уджаланартлӧн 3.6.2 пунктын индӧм вӧр участокъяс серти водзвыв натурнӧй осмотр.
3.6.5. Сэк, кор шыӧдчысь Административнӧй уджаланартлӧн 3.6.4 пунктын индӧм кадколастӧ шыӧдчӧ сы могысь, медым нуӧдны Административнӧй уджаланартлӧн 3.6.2 пунктын индӧм вӧр участокъяс серти водзвыв натурнӧй осмотр, специалист, коді кывкутӧ вӧр заптанін урчитӧмысь, нуӧдӧ индӧм участокъяс серти водзвыв натурнӧй осмотр.
3.6.6. Вӧзйӧм вӧр участокъяс серти водзвыв натурнӧй осмотр бӧрын шыӧдчысьлӧн эм инӧд кӧсйысьны торъя вӧр участокын гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧм кырымалӧм вылӧ либӧ ӧткажитчыны индӧм сёрнитчӧмсӧ кырымалӧмысь.
3.6.7. Ньӧбан-вузалан сёрнитчӧм кырымалӧмысь ӧткажитчигӧн шыӧдчысь пуктӧ сёрнитчӧм кырымалӧм йылысь помшуӧм вылӧ ассьыс кырымпассӧ, кадпас да индӧ сы вылӧ, мый ӧткажитчис сёрнитчӧм кырымалӧмысь. Сёрнитчӧм кырымалӧм йылысь примитӧм помшуӧмыс вынтӧммӧ шыӧдчысьӧн сійӧс кырымавны ӧткажитчан лунӧ.
3.6.8. Сэк, кор кӧсйысьӧма вӧзйӧм вӧр участокын гражданалы асланыс могъяс вылӧ вӧр пуктасъяс ньӧбан-вузалан сёрнитчӧм кырымалӧм вылӧ, шыӧдчысь гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧм кырымалӧм йылысь помшуӧм вылын гижӧмӧн вӧчӧ лӧсялана пас бӧрйӧм вариантсӧ индӧмӧн.
3.6.9. Вӧзйӧм вӧр участокъяс серти шыӧдчысьӧн водзвыв натурнӧй осмотр нуӧдӧм бӧрын специалист, коді кывкутӧ вӧр заптанін урчитӧмысь, сэк, кор шыӧдчысь кӧсйысис кырымавны сёрнитчӧмсӧ, индӧм осмотрсӧ помалан лунсянь 1 уджалан лунысь оз сёрджык лӧсьӧдӧ вӧр пуктасъяс серти осмотр акт (водзӧ – осмотр акт), ӧти экземплярӧн, кутшӧм кольӧ Лесничествоын, Участковӧй лесничествоын.
Осмотр актлысь вӧзъян формасӧ сетӧны Административнӧй уджаланарт дорӧ 5 №-а содтӧдын.
3.6.10. Водзвыв натурнӧй осмотр нуӧдӧмсӧ помалан лунсянь 3 уджалан лун чӧжӧн специалист, коді кывкутӧ вӧр заптанін урчитӧмысь, маркируйтӧ шыӧдчысьӧн бӧрйӧм вӧр участокын пӧрӧдтӧм вӧрсӧ да перечёт ведомство подув вылын урчитӧм пӧрадокын вӧр йӧрыш единицаысь Коми Республикаса Веськӧдлан котырӧн урчитӧм мынтан ставкаяс серти донъялӧ материальнӧй да сьӧм боксянь да сетӧ шыӧдчысьлы документ, кӧні эмӧсь пӧрӧдтӧм вӧрлӧн дон йылысь тӧдмӧгъяс, тшӧт реквизитъяс, кутшӧм серти шыӧдчысь мынтысьӧ пӧрӧдтӧм вӧрысь. Тайӧ пунктын индӧм тшӧт реквизитъяс босьтігӧн шыӧдчысь кырымалӧ осмотр акт.
Лесничествоӧ, Участковӧй лесничествоӧ вӧрысь дон мынтӧмсӧ эскӧдысь мынтысян документсӧ шыӧдчысь сетӧ тшӧт реквизитъяс босьтан да осмотр акт кырымалан лунсянь 2 уджалан лун чӧжӧн.
3.6.11. Сэк, кор сёрнитчӧм кырымалӧм йылысь помшуӧмлӧн копия воис Лесничествоысь специалистлы, коді кывкутӧ вӧр заптанін урчитӧмысь, сійӧ шыӧдчыссянь Административнӧй уджаланартлӧн 3.6.10 пунктын индӧм мынтысян документ воан лунӧ ыстӧ осмотр актсӧ, мынтысян документлысь копиясӧ Лесничествоӧ.
3.6.12. Административнӧй процедура олӧмӧ пӧртан медыджыд кадколаст – шыӧдчысьлысь заявление да сы серти примитӧм помшуӧмлысь копия босьтан лунсянь 20 календарнӧй лун.
3.6.13. Административнӧй процедуралӧн бӧртас: урчитӧма вӧр фондлӧн муясын меститчысь вузалан вӧр пуктасъяслысь меститчанінсӧ да заптыны колана вӧрлысь йӧрышсӧ.
3.6.14. Административнӧй процедуралысь бӧртас пасъянног: вӧр фондлӧн муясын меститчысь вузалан вӧр пуктасъяслысь меститчанінсӧ да заптыны колана вӧрлысь йӧрышсӧ пыртӧма осмотр актӧ.
3.6.15. Мукӧд вӧчӧмтор, мыйяс колӧны канму услуга сетӧм вылӧ, сы лыдын, кутшӧмъяс йитчӧмаӧсь сыкӧд, медым прӧверитны шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ, мыйӧн вӧдитчӧны канму услуга босьтны шыӧдчигӧн, абу.
3.7. Гражданалы асланыс могъяс вылӧ вӧр фондлӧн муясын меститчысь
вӧр пуктасъяс ньӧбан-вузалан сёрнитчӧм кырымалӧм
3.7.1. Административнӧй процедура олӧмӧ пӧртны заводитан подулӧн лоӧ Лесничествоӧ, Участковӧй лесничествоӧ пӧрӧдтӧм вӧрысь мынтӧмсӧ эскӧдысь мынтысян документ сетӧм.
Сёрнитчӧм кырымалан муртӧсӧн лоӧ шыӧдчысьӧн пӧрӧдтӧм вӧрысь донсӧ мынтӧм.
3.7.2. Лесничествоӧн, Участковӧй лесничествоӧн Административнӧй уджаланартлӧн 3.6.10 пунктын индӧм мынтысян документлысь копия босьтан лунсянь 3 календарнӧй лун чӧжӧн Лесничествоса, Участковӧй лесничествоса специалист, коді кывкутӧ сёрнитчӧмлысь бала дасьтӧмысь (водзӧ – кывкутысь специалист), дасьтӧ сёрнитчӧмлысь баласӧ кык экземплярӧн “Вӧр пуктасъяс ньӧбан-вузалан типӧвӧй сёрнитчӧм вынсьӧдӧм йылысь” Россияса вӧр-ва министерстволӧн 2017 во йирым тӧлысь 17 лунся 567 №-а тшӧктӧдын индӧм форма серти.
3.7.3. Сёрнитчӧмлысь бала дасьтан лунсянь 3 календарнӧй лун чӧжӧн кывкутысь специалист ыстӧ сійӧс да сы дорӧ содтӧдъяссӧ Лесничествоса, Участковӧй лесничествоса юрнуӧдысьлы кырымалӧм вылӧ.
3.7.4. Лесничествоса, Участковӧй лесничествоса юрнуӧдысь индӧм документсӧ босьтан лунсянь 1 календарнӧй лун чӧжӧн бӧр сетӧ печатьӧн эскӧдӧм да кырымалӧм сёрнитчӧмсӧ кывкутысь специалистлы сы могысь, медым индӧм сёрнитчӧмсӧ ыстыны шыӧдчысьлы пошта пыр заказнӧй письмӧӧн пошта пыр уведомлениеӧн либӧ сетны шыӧдчысьлы аслыс  Лесничествоса, Участковӧй лесничествоса юрнуӧдысьӧн сійӧс кырымалан лунсянь 2 календарнӧй лун чӧжӧн.
3.7.5. Индӧм сёрнитчӧм босьтан лунсянь 5 календарнӧй лун чӧжӧн шыӧдчысь кырымалӧ сёрнитчӧмсӧ, кырымалан лунӧ ыстӧ ӧти экземплярсӧ Лесничествоӧ, Участковӧй лесничествоӧ.
3.7.6. Кывкутысь специалист видзӧ кырымалӧм сёрнитчӧмъяссӧ да нуӧдӧ на серти учёт, а сідзжӧ видзӧ заявлениеяссӧ, на дорӧ содтӧм документъяссӧ, заявлениеяс серти примитӧм помшуӧмъяссӧ, осмотр актъяссӧ.
3.7.7. Административнӧй процедура олӧмӧ пӧртан медыджыд кадколаст – Лесничествоӧ, Участковӧй лесничествоӧ пӧрӧдтӧм вӧрысь мынтӧмсӧ эскӧдысь мынтысян документлысь копиясӧ сетан лунсянь 14 календарнӧй лун.
3.7.8. Административнӧй процедура олӧмӧ пӧртан бӧртасӧн лоӧ сёрнитчысьясӧн кырымалӧм сёрнитчӧм.
3.7.9. Административнӧй процедуралысь бӧртас пасъянног: сёрнитчысьясӧн кырымалӧм сёрнитчӧмлысь 1 экземплярсӧ бергӧдӧма  Лесничествоӧ, Участковӧй лесничествоӧ да пыртӧма Лесничествоӧн, Участковӧй лесничествоӧн кырымалӧм сёрнитчӧмъяслысь учёт нуӧдан журналӧ.
3.7.10. Мукӧд вӧчӧмтор, мыйяс колӧны канму услуга сетӧм вылӧ, сы лыдын, кутшӧмъяс йитчӧмаӧсь сыкӧд, медым прӧверитны шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ, мыйӧн вӧдитчӧны канму услуга босьтны шыӧдчигӧн, абу.
3.8. Канму услуга сетӧм бӧрын
сетӧм документъясын вӧчӧм торксьӧмъяс
да (либӧ) шыбӧльяс веськӧдӧм
Канму услугаяс сетӧм бӧрын сетӧм документъясын Лесничествоӧн, Участковӧй лесничествоӧн вӧчӧм торксьӧмъяссӧ да (либӧ) шыбӧльяссӧ веськӧдӧны корӧмъяс тӧд вылӧ босьтӧмӧн, кутшӧмъясӧс урчитӧма “Документъясын, кутшӧмъясӧс сетӧма канму услугаяс сетӧм бӧрын, Коми Республикаса вӧр-ва озырлун да гӧгӧртас видзан министерствоӧн вӧчӧм торксьӧмъяс да (либӧ) шыбӧльяс веськӧдан уджаланарт вынсьӧдӧм йылысь” Коми Республикаса вӧр-ва озырлун да гӧгӧртас видзан министерстволӧн 2018 во рака тӧлысь 20 лунся 575 №-а тшӧктӧдын.
IV. Административнӧй уджаланарт
збыльмӧдӧм бӧрся видзӧданногъяс
Административнӧй уджаланартлӧн положениеясӧ да мукӧд 
нормативнӧй инӧда актӧ, кутшӧмъяс урчитӧны канму услуга сетӧм дорӧ корӧмъяссӧ, кывкутысь чина йӧзӧн кутчысьӧм да збыльмӧдӧм бӧрся,
а сідзжӧ наӧн помшуӧмъяс примитӧм бӧрся вочасӧн видзӧдӧмсӧ
олӧмӧ пӧртан пӧрадок
4.1. Вӧр-ва озырлун да гӧгӧртас видзан министр (водзӧ – министр), а сідзжӧ Лесничествоса, Участковӧй лесничествоса юрнуӧдысь лӧсялӧмӧн вочасӧн видзӧдӧны Лесничествоясса, Участковӧй лесничествоясса чина йӧзӧн Административнӧй уджаланартлӧн положениеясӧ кутчысьӧм да олӧмӧ пӧртӧм бӧрся, а сідзжӧ канму услугаяс сетігӧн Лесничествоясса, Участковӧй лесничествоясса чина йӧзӧн помшуӧмъяс примитӧм бӧрся. Вочасӧн видзӧдігӧн видлалӧны канму услуга сетӧм йылысь юӧрсӧ, мый быд вежон воӧ министрлы, юрнуӧдысьлы чина йӧзсянь – олӧмӧ пӧртысьяссянь (Министерствоын, Лесничествоын, Участковӧй лесничествоын ӧтувъя юӧр серти), а сідзжӧ электроннӧя документъяслӧн бергалан системаысь мыччӧдъяссӧ, видлалӧны-туялӧны дасьтӧм документъяслысь ногтуйсӧ.
4.2. Лесничествояслӧн, Участковӧй лесничествояслӧн канму услуга сетан удж бӧрся видзӧдӧ министр, Лесничествоса, Участковӧй лесничествоса юрнуӧдысь.
Лесничествоса, Участковӧй лесничествоса чина йӧз Административнӧй уджаланартлӧн положениеясӧ да мукӧд нормативнӧй инӧда актъясӧ, кутшӧмъяс урчитӧны канму услуга сетӧм дорӧ корӧмъяссӧ, кутчысьӧм да олӧмӧ пӧртӧм бӧрся видзӧдӧны вочасӧн, планӧвӧй да планысь ӧтдор прӧверкаясӧн.
Канму услуга сетӧмын тырвыйӧлун да ногтуй серти планӧвӧй
да планысь ӧтдор прӧверкаяс нуӧдан пӧрадок да тшӧкыдлун
4.3. Канму услуга сетӧмын тырвыйӧлун да ногтуй бӧрся видзӧдӧны планӧвӧй да планысь ӧтдор прӧверкаяс нуӧдӧмӧн.
Канму услугаяс олӧмӧ пӧртӧмлысь тырвыйӧлун да ногтуй серти прӧверкасӧ нуӧдӧны Министерствояслӧн, Лесничествояслӧн, Участковӧй лесничествояслӧн тшӧктӧдъяс подув вылын.
Планӧвӧй прӧверкаяссӧ нуӧдӧны Министерстволӧн, Лесничествояслӧн, Участковӧй лесничествояслӧн уджалан план серти, но вонас 1-ысь оз гежӧдджыка.
Планысь ӧтдор прӧверкаяссӧ нуӧдӧны сэк, кор Министерствоӧ, Лесничествоӧ, Участковӧй лесничествоӧ воӧны торъя йӧзсянь да юридическӧй кывкутысьяссянь налысь инӧдъяссӧ да оланпас серти интересъяссӧ торкалӧмъяс вылӧ норасьӧмъяс.
4.4. Планысь ӧтдор прӧверкаяссӧ вермӧны нуӧдны шыӧдчысьлӧн канму услуга босьтӧм вылӧ сылысь инӧдъяссӧ збыльысь торкалӧм йылысь торъя шыӧдчӧм подув вылын.
Планысь ӧтдор прӧверкаяссӧ нуӧдӧны оланпастэчасӧн урчитӧм пӧрадокын документъяс прӧверитӧмӧн да (либӧ) ветлӧмӧн прӧверитӧмӧн.
4.5. Планӧвӧй да планысь ӧтдор прӧверкаяслысь бӧртасъяссӧ оформитӧны сёрнигижӧдӧн, кӧні пасйӧны эрдӧдӧм тырмытӧмторъяссӧ да найӧс бырӧдӧм вылӧ вӧзйӧмъяссӧ.
